
मनोविज्ञान र मनोविज्ञले देखाउने 
मानवता ।
मनोविज्ञान के हो र मनोविज्ञले के काम गर्छन् ?
मनोविज्ञान भनेको व्यक्ति र समाजको तहमा सोच, संवेग र व्यवहारको विकास र प्रकृतिवारे अध्ययन गर्ने एक वैज्ञानिक विषय हो । यो एक स्वतन्त्र 
वैज्ञानिक विषय पनि हो र यो अनन्त मानव अनुभवका प्रत्येक आयाममा लागू हुन्छ । मनोविज्ञहरुले मानव प्रकार्य सान्दर्भिक रहने विस्तृत 
क्षेत्रहरुमा कुशलताकासाथ काम गर्छन् । मनोविज्ञानले सामाजिक, साँस्कतिक र भाषिक व्यहारसम्बन्धी हाम्रो ज्ञानलाई पनि गहन तुल्याँउछ1। 
मनोविज्ञहरुले विश्वभरी नै जीवन सूधार गर्ने लक्ष्यले मानवअधिकारले प्रत्याभूत गरेका मान्यताहरु भित्र रहेर मानव स्वास्थ्य र कल्याणका लागि 
काम गर्छन् ।

सरकारलाई मनोविज्ञान र मनोविज्ञ किन चाहिन्छ ?
मानव जीवनको उन्नति र पीडाउन्मुक्तिका दिशामा मनोविज्ञहरुले एक स्वत्न्त्र र समालोचनात्क योगदान पुर्‍याउँन सक्छन् भन्ने कुराको पहिचान गर्नु सरकारका लागि 
आर्थिक र मानवीय हिसाबले लाभदायक कदम हुनसक्छ2। पर्याप्त खाना र पोषण, उपयुक्त जीवनस्तर, कामको अवसर र समतामूलक उपचार संयुक्त राष्ट्र संघको दिगो 
विकासको लक्ष्यले पहिचान गरेका आधारभूत मानवअधिकारका विषय हुन3्-7। स्वास्थ्यका सामाजिक निर्धारकहरुको वेवास्ताका कारण पैदाहुने डिप्रेसन र एन्जाइटी 
जस्ता मानसिक स्वास्थ्यका चूनौतिहरुलाई सम्वोधन गर्न नसक्दा  मानव उत्पादनशीलतका हिसाबले विश्वमा वर्षेनी एक ट्रिलियन डलर वरावरको घाटा सहनुपर्छ2। 
तर, मनोवैज्ञानिक स्वास्थ्य समस्याको रोकथाम र उपचारमा भएको लागत लाभका दृष्टिकोणले निकै प्रभावकारी सिद्ध भएकोछ2। यदि मनोविज्ञानको प्रयोग मानव 
वसोवास, काम र अन्य गतिविधीका क्षेत्रमा हुने हो भने मान्छेमा अन्तरनिहीत सम्भावना  र उत्पादनशीलतामा बढोत्तरी हुनेछ8-9^। तर मानसिक स्वास्थ्य समस्याको 
जोखिम भएको र लक्षण नै देखिइसकेको जनसंख्यालाई न्यूनतम खर्चमा उपचार गर्न सकिने सम्भावना हुँदाहुँदै पनि सीमित श्रोतसाधन, लाञ्छना र स्वास्थ्यसेवा 
प्रदायकहरुको अभावका कारण प्रायजसो देशका यूवा र  वयस्कहरु मनोवैज्ञानिक स्वास्थ्यसेवाबाट वञ्चित छन्10-11।

मनोविज्ञान र मनोविज्ञको विशिष्टता के हो ?
मनोविज्ञहरुले जैविक, सामाजिक र वातावरणीय अनुसन्धानहरु राम्रोसँग वुझ्द्छन् र तिनवाट प्राप्त ठोस तथ्यप्रमाणहरुलाई मानव जीवन सूधारका लागि  विभिन्न 
साँस्कतिक र भाषिक परिवेशमा लागू गर्न तालिम प्राप्त गरेका हुन्छन् । एक मनोविज्ञले उच्चस्तरको पेशागत, वैज्ञानिक र नैतिक ज्ञान तथा स्तरको प्रदर्शन गर्नैपर्छ 
। परिवार, स्कूल, विश्वविद्यालय, स्वास्थ्य, कार्यथलो, सार्वजनिक सेवा र समुदायको तहमा मानव सुस्वास्थ्य र कल्याण अभवृद्धीका लागि मनोविज्ञहरुले गर्ने 
समुन्नत तयारीले अन्तरविषयक समूहभित्र पनि प्राविधिक र वैज्ञानिकरुपले एक स्वतन्त्र र स्वायत्त भूमिकालाई सँधै जोडदिन्छ12। मानव स्वास्थ्यका लागि वृहत र 
एकिकृत दृष्टकोण प्रयोग गर्न  वैज्ञानिक विधिमा भर परी मनोवैज्ञानिकहरुले पूरक–निदान, लेखाजोखा गर्दै तर्कसङ्गत सिपको प्रयोग गर्नुपर्ने हुन्छ । एक स्वायत्त 
र स्वतन्त्र निर्णय क्षमता भएको मनोविज्ञलाई काममा लगाउने कुरा उसको उन्तन तालिमसँग मेल खानुपर्छ । विश्वले अभूतपूर्व संकट भोगिरहेको यो घडीमा व्यक्ति, 
समूह र समुदायमा परेको शारिरिक, संवेगात्मक र मानसिक कुप्रभावबाट उन्मुक्तिलागि मनोवैज्ञानिकहरुको योगदान अह्म महत्वको हुनेछ13।

मनोविज्ञान र मनोविज्ञले देखाउने मानवता ।

